
QARAQALPAQ NAQIL-MAQALLARINDA FEYIL MANILI
FRAZEOLOGIZMLERDIN QOLLANILiWi

Guljaxan Allambergenova - QMU, Qaraqalpagq til bilimi kafedras: docent
Berdimuratova Albina - Qaraqalpag mamleketlik universiteti magistrant

Annotaciya: Qaragalpaq tili frazeologizmlerge ogada bay. Asirese, korkem
shigarmalarda personajlardin xarakterin aship beriwde, olardin is-hareketin, ruwxiy
halatin, psixologiyaliq jagdaylarin, otkirlestirip korsetiwde gollaniladi. Frazeologizmler
tilimizde birden payda bolmagan. Olar xalqumizdin tariyxiy rawajlanmiw barisinda sozlik
quramimizdr bayitip keldi. Frazeologizmlerden mani otkirligi, obrazliligtt har qiyh
stilistikaliq boyawlard1 tabamiz. Bul maqalamizda qaraqalpaq naqil-maqallarinda feyil
manili frazeologizmlerdin jumsaliw 6zgesheliklerin analiz etildi.

Tayanish sozler: lingvofolkloristika, naqil-magqal, frazeologizmler, feyil soz shagabt,
leksika, folklorliq doretpeler, gosimta.

Tilimizde 6zinin rawajlaniw tariyx1 boyinsha bir gansha waqitlar dawaminda bir-biri
menen birigip qaliplesken bir neshe so6zlerden quralgan s6z dizbekleri bar. Bular hazirgi
til iliminde frazeologiyaliq s6z dizbekleri, sonday-aq idiomalar delinip jar. Qaraqalpagq tili
frazeologizmlerge ogada bay. Asirese, korkem shigarmalarda personajlardin xarakterin
aship beriwde, olardin is-hareketin, ruwxiy halatin, psixologiyaliq jagdaylarin,
otkirlestirip kérsetiwde qollaniladi. Frazeologizmler tilimizde birden payda bolmagan.
Olar xalqumzdin tariyxiyy rawajlamiw barisinda sozlik quramimizdi bayitip keldi.
Frazeologizmlerden mani otkirligi,obrazliliqti har qiyl stilistikaliq boyawlardi tabamiz.
Olar korkem shigarmalarda obrazli til qurallarinin x1zmetin atqaradi. Sonin ushin korkem
s0z sheberleri milliy tildin gaziynesi dep bahalanatugin bul s6z dizbeklerinen kenirek
paydalaniwdi magset etedi. Frazeologizmlerdin til biliminde az izertleniwi olardin séz
shaqaplarina gatnas1 maselesin, qurilist boyinsha tarlerin arnawli yreniwdi, ilimiy koz
qarastan teren tallaw jasawdi talap etedi.

Ozbek frazeologiyasimna arnalgan en déaslepki miynetler otken asirdin 50-jillarmin
basinda payda boldi. Olardin qatarma Sh.Raxmatullaev, A.Shomagsudovlardin
miynetlerin korsetiw muamkin [1:92].

Sh.Raxmatullaevtin kandidatliq dissertaciyasinda 6zbek tilindegi feyil manili
frazeologizmlerdin grammatikaliq 6zgesheliklerin izertlew jumisi baslap berilgen bolsa,
ilimpazdin 1966-j1l1 jaglangan doktorliq dissertaciyasi hdm sol tiykarda baspadan shiggan
"Ozbek frazeologiyasmin ayirim maseleleri" atli monografiyast tilimizdegi
frazeologizmlerdi leksikaliq birlik sipatinda izertlewge arnalgan [2:27].

Frazeologizmlerdi tyreniwde salmaqli tules qosqan ilimpaz B.Yusupovanin
"Qaraqalpaq xaliq naqil-maqallarindag: frazeologizmler" magqalasi jariyalandi. Ilimpaz
maqalada frazeologiyaliq s6z dizbekleri menen naqil-magallardi bolek alip qarap, naqil-
magqallar frazeologizmnin tyreniliw obiektine kirmeytuginligin isenimli misallar menen
daliylleydi [3:11]. Naqil-maqallardin quraminda kelgen frazeologiyaliq s6z dizbeklerin
keltirip, 0z pikirin tastiyglap beredi.

Qaragalpaq tilinin frazeologiyaliq s6z dizbeklerinin duzilislik, formaliq tarepi
G.Aynazarovanin kandidathiq didsertaciyasinda arnawh izertlengen ham usi tiykarda
ilimiy miynetleri baspadan shigarildi. Bul jumista qaragalpagq tilinde frazeologiyaliq s6z
dizbeklerinin ishinde ayrigsha dazilme sipatinda kozge tusetugin eki komponentli
frazeologizmlerdin fonetikaliq, grammatikaliq ham stillik qollaniliw o6zgeshelikleri
aniglanadi [4:8].

Sonday-aq, qaraqalpaq tilindegi feyil manili frazeologizmler J. Tanirbergenovtin bir
qatar maqalalarinda ken tarde tiyrenilgen [5:83].

Qaraqalpaq tilindegi frazeologizmlerdin ef bash topari prof.E.Berdimuratov hdm
J.Eshbaevtin miynetlerinde feyil manili frazeologizmler, atliq méanili frazeologizmler,
kelbetlik manili frazeologizmler, rawish manili frazeologizmler dep tort s6z shaqabina
qatnashi qaraladi [6:127]. Qaraqalpaq tilinde frazeologiyaliq s6z dizbeklerin
grammatikaliq qurami ham qurilis1 méseleleri, jasaliw jollar1 us1 kinge shekem arnawl
turde izertlew obyekti bolmay kiyatir. Tilimizdin frazeologiyaliq quraminda feyil manili
frazeologizmler, kelbetlik, atliq hdm rawish manili frazeologizmlerge garaganda
kopshilikti quraydi. Feyilmanili frazeologizmler basqa turdegi frazeologizmlerden 6zine
tan leksika-semantikaliq hdm grammatikaliq jaqtan 6zgesheliklerge iye bolip keledi.
Sebebi, feyiller basqa s6z shaqaplarina salistirganda judd quramali, bir neshe
grammatikaliq kategoriyalarga, formalarga bay. Bunday o¢zgeshelik feyil méanili
frazeologizmler quraminda feyil komponentlerge de tan bolip esaplanadi.

Qaraqalpaq naqil-maqallan tilinde tiykarman feyil ménili frazeologizmler kobirek
ushirasadi. Tilimizdegi obrazli sozler, tildin sozlik quramimin qaymagi esaplanatugin
kuashli tasirlikke iye turaqli s6z dizbekleri naqil-magallarda sheberlik penen gollanilgan.
Izertlew barisinda naqil-maqallar tilinde turaqli s6z dizbekleri koplep ushirasiwin
bayqadiq. Méaselen: Batirga da jan kerek, Jigit bolsan batir bol, Jaw jengendey japirip,
Tinlawshilar tan _qalsin, Soylegende lap urip; Saqiyqlhigtin belgisi, Sorasin bargan
adamnin, Qaytarip golin_gagpasa, Batirliqtin belgisi, Dushpannan tilin tartpasa; Jetim
bala gor bolar, Tobesinen joli bolar, Jetim jurgen kosheler, Ken bolsa da tar bolar;
Awail1 aralastin, qoyi1 qoralas [7:18].

Berilgen misallardag1 tan qaliw-hayran qaliw, lap uriw-maqtamiw, qolin qagpaw-
betin qaytarmaw frazeologizmi menen sinonim bolip keledi. Sonday-aq, misaldagi qor
boliw turaqli s6z dizbegi-azaplaniw, joli boliw-isi kelisiw manilerinde qollanilgan.
Biyperzentke ul berse,Qovarga jer tappaydi. Ash adamga mal pitse, Soyarga kozi

qiymaydi;

Berilgen misaldagi qoyarga jer tappaw frazeologizmi adamnin sirtqu tasir arqali
quwaniw,shadlaniw sezimlerin bildirip kelgen.

Bir jennen qol, Bir jagadan bas shigar; Eki jags1 bas gossa, Qil otpeydi aradan, EKi
jaman bas gossa, Qol ketpeydi aradan [7:22]

Bul misallarda bir jennen qol, bir jagadan bas shigariw, awzi bir boliw, aradan qil 6tpew

frazeologizmleri awizbirshilikli boliw, al, bas qosiw bolsa turmis quriw manislerin
bildirip kelgen. Jags1 qatin erin er qilar, Jaman qatin erin gara jer qilar; Jagsinin basina
is_tusse, Ashinar da ashilar,Jaman adamga is tisse, Bir_koterilip basilar; [7:25] Bul
misallardagi qara jer qiliw- ayaq ast1 boliw, jer menen ten qiliw, basina is tisiw- basina
siaq keliwi, bir koterilip basiliw-ashiwlaniw manisinde qollanilgan.

Sonday-aq, naqil-maqallarda frazeologizmnin variantliliq maseleleri de ushirasadi

maselen gamirdan qil suwirganday frazeologizminin qamirdan qil tartqanday-ansat. Al,

mina Jagsi bolgan1 qaysi, Jamandi keshirmegen son, Batir bolgan1 qaysi, Jawdin tinin
éshirmegen son [7:26] misalindagi Ginin 6shiriw-sestin 6shiriw degen varianti ushirasadi.

Jags1 jurgen jerine kent salar, Jaman 6zi bola almaydi, Bolgandi kére almaydi;
Jagsimnin gayir_tiver har jerde, Jamannin Kesiri _tiyer tar jerde; Bir jetimnin basin
stypagan, Min Kaabaga bargan menen ten; Taqir jerde shan shigargan, Orpan jerdi
dubeley eter. [7:27]

Joqarida berilgen musallarda feyil manisindegi frazeologizmlik otlesiwler ham
birlikler ushirasadi. Maselen: Taqir jerde shan shigariw- joq jerden jir shigartw
frazeologizmi menen sinonim bolip kelip arzzimagan jerden uris payda etiw, tili menen
oraq oriw-amelde is korsetpew manisin bildirip awz1 menen qus saliw turaql s6z dizbegi
menen sinonim bolip qollaniladi, kére almaw- qizgamiw, gayiri tiyiw-paydasi tiyiw al
kesiri tiyiw-ziyan1 tiyiw, basin siypaw-gamxorliq etiw manilerinde jumsalgan. Kérpene
garap ayad uzat; Jaqsi adamnin belgisi,Kelgen qonagina taq turadi, Jaman adamnin
belgisi, Qatinin uradi; Oqiy bersen koézin ashilar; Bilgen bilgenin isler, Bilmegen
barmagin tisler [7:32].

Berilgen misallardagi taq turiw, barmagin tislew frazeologizmi, adamnin sirtqi ham
ishki tasir natiyjesinde 6kiniw, pushayman boliw manilerin bildirip kelgen. Joqaridagi
kérpesine qarap ayaq uzatiw frazeologizmi naqil maqallarda da 6z quramin 6zgertpesten
naqil kérinisine 6tken bolip jagdayina qarap is koriw, kézi ashiliw- dinya taniw yagniy
kop kitap oqigan adamnin dinya tanimi, pikirlewi keneyedi degen maniste kozi ashiliw
turaqh so6z dizbegi qollaniladi. Aqilliga gap aytsan, Kop keshikpey pitedi, Aqmaqgqa
aytgan angimen, Suw tibine ketedi [7:91]. Bul misaldagi suw tubine ketiw frazeologizmi
aytilgan s6zdin bosqa ketiwi,orinlanbay qaliwin bildiredi.

Juwmagqglap aytqanda, folklordagi naqil-maqallar aqil-nasiyat beriw magsetinde teren
ham astarli maniste Ootkirlilik penen qollanilgan bolsa naqil-maqallardin ishinde
frazeologizmlerdin qatnasiwi yagniy naqil-maqgallardin quraminda frazeologizmler
menen keliwi jetkerilejaq pikirdin elede korkemliligin, otkirligin ham anigliligin sheber
tarizde toliglap, ayqinlastirip kelgen.

